Nafarroako Parlamentuko Mahaiak, 2016ko maiatzaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, erabaki baten betetzeari buruzkoa, zeinak Nafarroako Gobernua premiatzen baitu Nafarroarako osasun-garraioaren eredua aztertzeko lan-mahai bat sor dezan.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2016ko maiatzaren 16an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari María Teresa Sáez Barrao andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osasun Batzordean ahoz erantzun dezan.

2016ko martxoaren 30eko Nafarroako Parlamentuko Aldizkarian, 43. alean, jasotzen den bezala, Nafarroako Osasun Batzordeak, erabaki bat onetsi zuen, zeinak Nafarroako Gobernua premiatzen baitu lan-mahai bat sor dezan, sindikatu guztiek, UTESNAk, alderdi politiko guztiek eta zeresana duten Foru Administrazioko departamentuetako (Barnea, Osasuna eta Hezkuntza) ordezkariek osatuko dutena eta Nafarroarako osasun-garraioaren eredua seriotasunez aztertuko duena. Zein betetze-egoeratan dago erabaki hori?

Iruñean, 2016ko maiatzaren 9an

Foru parlamentaria: María Teresa Sáez Barrao

